
MOZZJONI GĦAL RIŻOLUZZJNI TAL-PARLAMENT EWROPEW

b’rakkomandazzjonijiet lill-Kummissjoni dwar il-ġestjoni tal-kriżijiet transkonfinali fis-
settur bankarju
(2010/2006(INI))

Il-Parlament Ewropew,

– wara li kkunsidra l-Artikolu 225 tat-Trattat dwar il-Funzjonament tal-Unjoni Ewropea,

– wara li kkunsidra l-Komunikazzjoni tal-Kummissjoni tal-20 ta' Ottubru 2009 bl-isem 
"Qafas tal-UE għall-immaniġġjar transkonfinali tal-kriżijiet fis-settur bankarju” (COM 
(2009)0561),

– wara li kkunsidra l-proposta għal regolament tal-Parlament Ewropew u tal-Kunsill dwar 
superviżjoni makroprudenzjali Komunitarja tas-sistema finanzjarja u li jistabbilixxi Bord 
Ewropew dwar ir-Riskju Sistemiku (COM(2009)0499),

– wara li kkunsidra l-proposta għal regolament tal-Kunsill li tinkariga lill-Bank Ċentrali 
Ewropew b’kompiti speċifiċi rigward il-funzjonament tal-Bord Ewropew dwar ir-Riskju 
Sistemiku (COM(2009)0500),

– wara li kkunsidra l-proposta għal Regolament tal-Parlament Ewropew u tal-Kunsill li 
jistabbilixxi Awtorità Bankarja Ewropea (COM(2009)0501),

– wara li kkunsidra d-Direttiva 2006/48/KE tal-Parlament Ewropew u tal-Kunsill ta' l-14 ta' 
Ġunju 2006 dwar l-istabbiliment u l-eżerċizzju ta’ l-attività ta’ istituzzjonijiet ta’ kreditu1,

– wara li kkunsidra d-Direttiva 2006/49/KE tal-Parlament Ewropew u tal-Kunsill tal-14 ta' 
Ġunju 2006 dwar l-adegwatezza tal-kapital tal-kumpaniji tal-investiment u istituzzjonijiet 
tal-kreditu2,

– wara li kkunsidra d-Direttiva 94/19/KE tal-Parlament Ewropew u tal-Kunsill tat-30 ta’ 
Mejju 1994 dwar skemi ta’ garanzija għal depożiti3, 

– wara li kkunsidra d-Direttiva 2001/24/KE tal-Parlament Ewropew u tal-Kunsill tal-4 ta' 
April 2001 dwar ir-riorganizzazzjoni u l-istralċ ta' istituzzjonijiet ta' kreditu4,

– wara li kkunsidra t-Tieni Direttiva tal-Kunsill 77/91/KEE tat-13 ta' Diċembru 1976 dwar 
il-koordinazzjoni ta' salvagwardji li, għall-protezzjoni tal-interessi ta' membri u oħrajn, 
huma meħtieġa mill-Istati Membri ta` kumpanniji fis-sens tat-tieni paragrafu ta' l-Artikolu 
58 tat-Trattat, dwar il-formazzjoni ta' kumpanniji pubbliċi ta' responsabbilità limitata u ż-
żamma u t-tibdil tal-kapital tagħhom, bil-għan li jagħmlu dawn is-salvagwardji 
ekwivalent5, it-Tielet Direttiva tal- Kunsill tad-9 ta' Ottubru 1978 dwar l-għaqda ta' 

                                               
1 ĠU L 177, 30.6.2006, p. 1.
2 ĠU L 177, 30.6.2006, p. 201
3 ĠU L 135, 31.5.1994, p. 5.
4 ĠU L 125, 5.5.2001, p. 15.
5 ĠU L 26, 31.1.1977, p. 1.

kumpanniji b'responsabbiltà pubblika limitatata1 [kumpanniji pubbliċi b’responsabilità 
limitata] u s-sitt Direttiva tal-Kunsill 82/891/KEE tas-17 ta' Diċembru 1982 dwar id-
diviżjoni ta' kumpanniji b`responsabbiltà pubblika limitata2,

– wara li kkunsidra l-Memorandum ta’ Intiża tal-1 ta’ Ġunju 2008 dwar il-koperazzjoni bejn 
l-awtoritajiet ta' sorveljanza finanzjarja, il-banek ċentrali u l-ministeri għall-finanzi tal-
Unjoni dwar l-istabilità finanzjarja transkonfinali,

– wara li kkunsidra l-Artikolu 42 u 48 tar-Regoli ta' Proċedura tiegħu,

– wara li kkunsidra r-rapport tal-Kumitat għall-Affarijiet Ekonomiċi u Monetarji (A7-
0000/2010),

A. billi fil-preżent ma hemmx biżżejjed regolamentazzjoni tal-UE għall-ġestjoni tal-kriżijiet 
fis-settur bankarju,

B. billi l-mekkaniżmi ta' superviżjoni eżistenti tal-UE għas-settur finanzjarju wrew li ma 
kinux effettivi fil-prevenzjoni tal-kontaġju jew biex jikkontennuh suffiċjentement,

C. billi l-kost tal-ġestjoni tal-kriżijiet intefa' wisq b'saħħa fuq min iħallas it-taxxi, fuq it-
tkabbir u fuq l-impjiegi,

D. billi l-azzjonijiet mhux ikkoordinati tal-awtoritajiet nazzjonali kattru r-riskju ta' mġiba 
protezzjonista u ta' distorsjoni tal-kompetizzjoni, u pperikolaw il-ħolqien ta' suq intern 
għas-servizzi finanzjarji,

E. billi suq intern f’saħħtu tas-servizzi finanzjarji huwa kritiku għall-kompetittività globali 
tal-Unjoni,

F. billi ċ-ċittadini jitolbu li l-istituzzjonijiet tal-UE b’mod urġenti jikkreaw qafas adegwat 
illi, f'każ ta' kriżi, jippreserva l-istabilità finanzjarja, jimminimizza l-kost għal min iħallas 
it-taxxi, jippreserva s-servizzi bankarji bażiċi u jipproteġi lid-depożitanti,

G. billi respons f’saħħtu għall-kriżi jirrikjedi approċċ koerenti u komplessiv li jkun 
jikkomprendi superviżjoni aħjar (l-implimentazzjoni ta’ arkitettura ġdid tal-UE għas-
superviżjoni), regolamenti aħjar (l-inizjattivi li għaddejjin bħallissa bħalma huma d-
Direttiva 2006/48/KE, id-Direttiva 2006/49/KE, id-Direttiva 94/19/KE, ir-remunerazzjoni 
eżekuttiva, eċċ), u qafas tal-UE għal ġestjoni effettiva tal-kriżijiet għallistituzzjonijiet 
finanzjarji,

H. billi l-prinċipju li min iħammeġ iħallas għandu jiġu estiż għas-settur finanzjarju minħabba 
fl-impatt qerriedi tal-falliment li mess lil bosta pajjiżi, setturi u l-ekonomija kollha kemm 
hi inġenerali,

I. billi jiħtieġu kodiċi strett tal-kondotta tal-UE għall-ġestjoni, kif ukoll mekkaniżmi li 
jiswew ta‘ deterrent għall-imġiba mhux xierqa,

                                               
1 ĠU L 295, 20.10.1978, p. 36.
2 ĠU L 378, 31.12.1982, p. 47.

J. billi l-periklu morali għandu jiġi evitat ħalli jkun prevenut it-teħid eċċessiv ta' riskju, u qed 
jintalab li jkun hemm qafas li jipproteġi s-sistema mhux lid-“delinkwent”,

K. billi l-problemi ekonomiċi, finanzjarji, u soċjali preżenti, kif ukoll it-talbiet ġodda u 
multipli ta’ natura regolatorja fuq il-banek, jirrikjedu approċċ gradat u maħsub imma li ma 
għandux ikun ta’ deterrent għal aġenda ambizzjuża u urġenti,

L. billi l-Ewropa se jkollha toħloq kuxjenza komuni dwar "min” għandu jagħmel “xiex", 
"fejn" u "kif" fil-każ ta' kriżi fl-istituzzjonijiet finanzjarji,

M. billi l-lakuni kbar bejn ir-reġimi nazzjonali ta' regolamentazzjoni u ta' insolvenza jeħtieġa 
li jiġu kolmati permezz ta’ djalogu sħiħ bejn is-superviżuri u l-awtoritajiet nazzjonali fi 
ħdan il-Gruppijiet ta' Stabilità Transkonfinali,

N. billi għadd limitat ta' banek (“Banek Sistemiċi”) jirrappreżentaw livell estremament għoli 
ta’ riskju sistemiku minħabba fid-daqs, fil-kumplessità u fl-interkonnettività tagħhom 
matul l-Ewropa, bil-konsegwenza li hemm il-ħtieġa ta' sistema speċjali, urġenti u mmirata,

O. billi biex ikun effettiv fl-interventi ta' appoġġ, reġim speċjali għall-Banek Sistemiċi 
jeħtieġ ġabra komuni ta' regoli, perizja adegwata u riżorsi finanzjarji,

P. billi l-qafas speċjali fast-track għall-Banek Sistemiċi għandu jevolvi, fit-terminu tan-
nofs/twil, f’reġim universali li jkun ikopri l-banek kollha fl-Unjoni.

1. Jitlob lill-Kummissjoni tippreżenta lill-Parlament sa mhux aktar mill-31 ta' Diċembru 
2011, fuq il-bażi tal-Artikoli 50 u 114 tat-Trattat dwar il-Funzjonament tal-Unjoni 
Ewropea, proposta leġiżlattiva waħda jew diversi dwar qafas tal-UE għall-ġestjoni tal-
kriżijiet, unità ta' riżoluzzjoni u fond ta' stabilità finanzjarja tal-UE, insegwitu għar-
rakkomandazzjonijiet dettaljati li se jingħataw aktar ’l isfel;

2. Jikkonferma li r-rakkomandazzjonijiet jirrispettaw il-prinċipji ta' solidarjetà u d-drittijiet 
fundamentali taċ-ċittadini;

3. Iqis li l-implikazzjonijiet finanzjarji tal-proposta mitluba għandhom ikunu koperti 
b’allokazzjonijiet baġitarji approprijati (li jkunu jeskludu l-kontributi għall-fond ta’ 
stabilità finanzjarja tal-UE, li huma responsabbiltà tal-banek parteċipanti);

4. Jagħti istruzzjonijiet lill-President tiegħu biex jgħaddi din ir-riżoluzzjoni tal-Parlament u 
r-rakkomandazzjonijiet dettaljati mehmużin magħha lill-Kummissjoni, lill-Kunsill, u lill-
parlamenti u lill-gvernijiet ta’ l-Istati Membri. 

ANNESS MAL-MOZZJONI GĦAL RIŻOLUZZJONI: RAKKOMANDAZZJONIJIET 
DETTALJATI U L-KONTENTUT TAL-PROSPOSTA MRESSQA

Rakkomandazzjoni 1 – dwar qafas għall-ġestjoni tal-kriżijiet komuni għall-UE
Il-Parlament Ewropew jikkunsidra li l-att leġiżlattiv li għandu jiġi adottat għandu jkollu l-
għan li jirregola dan li ġej:

1. Joħloq qafas Ewropew għall-ġestjoni tal-kriżijiet b’ġabra ta’ regoli minimi komuni u fl-
aħħar mill-aħħar Dritt ta' riżoluzzjoni u insolvenza komuni, applikabbli għall-
istituzzjonijiet kollha bankarji li joperaw fl-Unjoni, bl-objettivi li ġejjin:
 il-promozzjoni tal-istabilità tas-sistema finanzjarja;
 il-limitazzjoni/prevenzjoni tal-kontaġju finanzjarju;
 il-limitazzjoni tal-kost pubbliku tal-interventi;
 l-ottimizzazzjoni tal-pożizzjoni tad-depożitanti u l-garanzija li jkunu trattatai b'mod l-

istess fil-pajjiżi kollha;
 il-preservazzjoni tal-għoti tas-servizzi bankarji l-aktar essenzjali;
 l-evitar tal-periklu morali u l-addebitament tal-kostijiet lill-industrija u lill-azzjonisti;
 l-iżgurar ta’ trattament l-istess għal kull klassi ta’ kreditur fl-Unjoni;
 it-tisħiħ tas-suq intern tal-UE tas-servizzi finanzjarji u l-kompetittività tiegħu.

2. Jarmonizza progressivament il-liġijiet nazzjonali eżistenti ta’ riżoluzzjoni u insolvenza u 
s-setgħat nazzjonali eżistenti ta’ superviżjoni u, f’terminu raġonevoli, joħloq reġim 
wieħed għall-UE li jkun effettiv.

3. Jattribwixxi lis-superviżur relevanti r-responsabbiltà għall-ġestjoni tal-kriżijiet u l-
approvazzjoni tal-pjan ta’ kontinġenza ta’ kull bank, kif ġej:
 għall-Banek Sistemiċi: l-Awtorità Bankarja Ewropea (EBA) f’kollaborazzjoni stretta 

mal-kulleġġ tas-superviżuri nazzjonali u l-Gruppijiet ta’ Stabilità Transkonfinali (kif 
definit fil-Memorandum ta’ Intiża msemmi aktar ’il fuq ta’ Ġunju 2008);

 għall-banek transkonfinali mhux-sistemiċi l-oħrajn kollha: is-superviżur konsolidat fi 
ħdan il-kulleġġ, taħt il-koordinament tal-EBA u b’konsultazzjoni mal-Gruppijiet ta’ 
Stabilità Transkonfinali;

 għall-banek lokali: is-superviżur lokali.

4. Ifassal ġabra ta’ regoli komuni għas-superviżuri fl-UE għall-ġestjoni tal-kriżijiet, inklużi l-
metodoloġiji, definizzjonijiet u terminoloġija komuni.

5. Il-pjanijiet ta’ riżoluzzjoni għandhom isiru rekwiżit regolatorju tassattiv.

6. Joħloq, sa mhux aktar tard minn Diċembru 2011, klassifikazzjoni superviżorja Ewropea 
għall-banek imsejsa fuq ġabra ta’ indikaturi komuni tal-kwantità u l-kwalità (“Risk 
Dashboard”) li tkun tikkomprendi mill-anqas dan li ġej:
 kapital;
 leverage;
 likwidità;

 maturità, rata tal-imgħax u nuqqas ta' korrispondenza fil-valuti;
 likwidità tal-beni;
 espożizzjonijiet kbar u konċentrazzjonijiet tar-riskji;
 telf mistenni;
 sensibilità għall-prezzijiet tas-suq, għar-rati tal-imgħax u tal-kambju;
 aċċess għall-finanzjament;
 eżiti ta’ testijiet tal-istress;
 effettività tal-kontrolli interni;
 kwalità tal-ġestjoni;
 komplessità u opaċità;
 prospettiva tar-riskju;
 ottemperanza mal-liġi jew mar-rekwiżiti regolatorji.

7. L-għoti tas-setgħa lis-superviżuri li jintervjenu fuq il-bażi tal-limitu superjuri fil-
klassifikazzjoni superviżorja, b’konformità sħiħa mal-prinċipju tal-proporzjonalità.

8. It-twessigħ tal-gamma ta' għodod ta' invervent minimu tal-ġestjoni tal-kriżijiet disponibbli 
għas-superviżuri, oltre l-Artikolu 136 tad-Direttiva 2006/48/KE, ħalli mill-anqas tkun 
inkluża s-setgħa li:
 jiġi rikjesti aġġustamenti ta' kapital, likwidità, il-kompożizzjoni tan-negozju u 

proċess intern;
 jiġu rakkomandati bidliet fil-ġestjoni;
 jiġu limitati t-termini tal-liċenzji bankarji;
 jiġi impost rabass totali jew parzjali;
 jinħoloq Bridge Bank jew ;
 jiġu rikjesti swaps ta’ dejn fl-equity b’haircuts xierqa;
 jittieħed kontroll pubbliku temporanju;
 l-istralċ.

Għall-banek li jikkontribwixxu għall-Fond ta' Stabilità Finanzjarja tal-UE, is-setgħat 
superviżorji għandhom jinkludu:
 l-għoti ta’ self dirett;
 l-injezzjoni ta’ kapital.

9. Il-għodod kollha msemmijin għandhom jiġu applikati b’konformità sħiħa mar-regoli tal-
UE dwar il-kompetizzjoni u t-trattament l-istess tal-kredituri u d-depożitanti fl-Istati 
Membri kollha.

Rakkomandazzjoni 2 dwar il-Banek Sistemiċi

Il-Parlament Ewropew iqis li l-att leġiżlattiv li għandu jiġi adottat għandu jkollu l-għan li 
jirregola:
1. Minħabba fil-profil speċjali tagħhom ta' riskju, il-Banek Sistemiċi jeħtieġu li jkunu 

indirizzati mill-aktar fis mir-reġim speċjali ġdid li għandu jissejjaħ id-Dritt Soċjetarju 
Bankarju Ewropew u li għandu jitfassal sa tmiem l-2011.

2. Il-Banek Sistemiċi għandhom jottemperaw ruħhom mar-reġim speċjali l-ġdid li għandu 
jegħleb l-impedimenti legali li jxekklu l-azzjoni transkonfinali effettiva filwaqt li għandu 
jiżgura t-trattament ċar u prevedibbli tal-azzjonisti, id-depożitanti, il-kredituri u l-
istakeholders l-oħrajn.

3. Il-Kummissjoni għandha tadotta miżura li tistabbilixxi, sa mhux aktar tard minn April 
2011, il-kriterji għad-definizzjoni tal-Banek Sistemiċi msejsa fuq abbozz redatt mill-Bord 
Ewropew għar-Riskji Sistemiċi (ESRB).

4. L-ESRB għandu jirrediġi, sa mhux aktar tard minn 2011, elenku ta’ Banek Sistemiċi u 
jaġġornah fuq bażi regolari.

5. Għal kull Bank Sistemiku, l-EBA għandha tmexxi l-kulleġġ ta' superviżuri, taġixxi fiċ-
ċirkurstanzi normali permezz ta' superviżuri nazzjonali u żżomm għaliha s-setgħa 
deċiżjonali aħħarija flimkien ma' rwol vinkolanti ta' medjatur.

6. Fond għall-Istabilità Finanzjarja tal-UE u Unità ta’ Riżoluzzjoni għandhom jappoġġjaw l-
interventi tal-EBA (riżoluzzjoni jew insolvenza) f’dak li għandu x’jaqsam mal-Banek 
Sistemiċi.

Rakkomandazzjoni 3 dwar il-Fond ta’ Stabilità Finanzjarja tal-UE
Il-Parlament Ewropew iqis li l-att leġiżlattiv li għandu jiġi adottat għandu jkollu l-għan li 
jirregola:
1. Għandu jinħoloq Fond ta’ Stabilità Finanzjarja tal-UE, taħt ir-responsabilità tal-EBA, biex 

jiffinanzja l-interventi (riabilitazzjoni jew stralċ ordinat) li jkollhom it-tir li jippreservaw l-
istabilità tas-sistema u jillimitaw il-contagion minn banek fallimentari. Il-Kummissjoni 
għandha tgħaddi lill-Parlament, sa mhux aktar tard minn April 2011, proposta li jkun fiha 
id-dettalji ta’ dan li ġej b’relazzjoni mal-Fond: il-karta, l-istruttura, il-governanza, id-daqs, 
il-mudell ta’ ħidma kif ukoll terminu preċiż għall-implimentazzjoni (skont it-termini tal-
punti 2 u 3 aktar ’l isfel).

2. Il-Fond għandu jkun:
 pan-Ewropew;
 finanzjat ex-ante mill-Banek Sistemiċi fuq il-bażi ta’ kriterji msejsin fuq ir-riskju u 

kontroċikliċi;
 separat mill-Iskemi ta’ Garanzija tad-Depożiti u fondi nazzjonali simili ta’ 

sostituzzjoni;
 ta’ daqs adegwat li jiflaħ għal interventi temporanji (mutwi, xiri ta’ beni, 

injezzjonijiet ta’ kapital) u ħalli jkopri l-kostijiet tal-proċedimenti ta’ riżoluzzjoni u 
insolvenza;

 mibni ftit ftit, b’mod li jippermetti sensibilità għall-ambjent ekonomiku preżenti.

3. Il-Kummissjoni għandha tindirizza wkoll:

 il-linji-gwida tal-investiment għall-beni tal-Fond (ir-riskju, likwidità, allinjament 
mal-miri UE);

 il-kriterji ta’ selezzjoni għall-ġestur tal-beni tal-Fond (intern jew permezz ta’ terz 
privat jew pubbliku bħalma hu l-Bank Ewropew għall-Investiment);

 il-possibilità ta’ kontributi li jkunu jikkwalifikaw għall-kalkolu tal-proporzjonijiet 
regolatorji tal-kapital;

 il-kondizzjonijiet għat-twessigħ aktar ’il quddiem tal-ambitu tal-Fond ħalli jkun 
jinkludi wkoll istituzzjonijiet oħrajn oltre l-Banek Sistemiċi.

Rakkomandazzjoni 4 dwar l-Unità ta’ Riżoluzzjoni
Il-Parlament Ewropew iqis li l-att leġiżlattiv li għandu jiġi adottat għandu jkollu l-għan li 
jirregola:

1. Għanda titwaqqaf unità ta’ riżoluzzjoni fl-EBA ħalli tmexxi l-proċedimenti ta' riżoluzzjoni 
u insolvenza għall-Banek Sistemiċi. Din l-unità għandha:
 topera f'konfini stretti definiti mill-qafas legali u mill-kompetenzi tal-EBA;
 tiġma' fiha perizja legali u finanzjarja b’ħiliet partikolari fir-ristrutturar, turnarounds 

u likwidazzjonijiet tal-banek;
 tikkoopera mill-qrib mal-awtoritajiet nazzjonali fuq l-implimentazzjoni, l-assistenza 

teknika u l-qsim tal-persunal;
 tipproponi l-infiq mill-Fond ta' Stabilità.

NOTA SPJEGATTIVA

1. Il-kriżi finanzjarja severa ta’ dan l-aħħar ħolqot kunsens wiesa’ fost l-istakeholders u l-
ispettru politiku li hija meħtieġa azzjoni urġenti biex tiżgura s-sostenibilità u l-istabilità 
tas-sistema finanzjarja.
Il-prevenzjoni tal-kollass u l-konteniment tal-kontaġju tas-sistema finanzjarja fissru 
kostijiet ta’ kobor bla preċedent. Fost l-effetti kollaterali negattivi kien hemm l-iffriżar 
tista’ tgħid għalkollox tas-swieq finanzjarji li wassal għat-tiċkin tas-swieq tal-kreditu, il-
paraliżi tan-negozji, żieda goffa fil-qgħad u riduzzjoni fl-introjtu fiskali. Din l-
allokazzjoni massiċċa ta’ riżorsi ġabet diversjoni  minn oqsma essenzjali tal-iżvilupp 
(mill-edukazzjoni, sal-innovazzjoni, ir-riċerka, l-enerġiji alternattivi, eċċ).
Ikun xi jkun il-kont totali fl-aħħar mill-aħħar, huwa ċar li għattan lil min iħallas it-
taxxi,.it-tkabbir u l-okkupazzjoni Ewropej, u tellef bil-kbir ir-ritmu li bih l-Ewropa kienet 
qed tibni l-futur tagħha.

2. L-għodod ta’ intervent użati mill-gvernijiet, banek ċentrali u regolaturi fl-Ewropa kollha 
varjaw bil-kbir u inklduew azzjonijiet regolatorji anqas intrussivi (intreħew 
temporanjament ir-rekwiżiti ta’ kapital jew likwidità) u injezzjonijiet ta’ kapitali, għoti ta’ 
likwidità, garanzija ta' beni tossiċi, mutwi, l-innegozjar atl-bejgħ lill-istituzzjonijiet oħrajn 
jew l-akkwist pubbliku. Sikwit ġara li l-interventi kellhom bħala mira l-istituzzjonijiet jew 
bank transkonfinali bi transazzjonijiet internazzjonali pertinenti (u għalhekk b'impatt fuq 
banek u klijenti oħrajn f'ġurisdizzjonijiet oħrajn). Dawn l-għodod intużaw mill-
awtoritajiet lokali bi ftit allinjament internazzjonali u dan qajjem bosta kwestjonijiet, 
bħalma huma:
 id-distorsjoni tal-kompetizzjoni (jiġifieri, il-migrazzjoni tad-depożiti mill-Ingilterra 

lejn l-Irlanda, fejn il-gvern Irlandiż kien qiegħed jiggarantixxi d-depożiti kollha);
 azzjonijiet legali mill-azzjonisti (eż., Northern Rock, Lloyds, RBS, Fortis, eċċ);
 dewmien sever (ikkawżat mill-azzjonijiet legali tal-azzjonisti) ta’ transazzjonijiet 

essenzjali bħalma kienet l-akkwiżizzjoni tal-Fortis Belgium u Luxembourg minn 
BNPParibas;

 taħwid dwar l-oqfsa legali u jeddijiet l-azzjonijisti;
 miżuri protezzjonistiċi.

F’kelma waħda, il-varjetà ta’ approċċi, metodi u għodod li ntużaw fl-Ewropea u fl-Istati 
Uniti, b’mod vagament koordinat (u tal-aħħar minuta), qanqlet preokkupazzjonijiet gravi 
fil-konfront tas-segwenti:
 l-effettività tal-eżerċizzju kollu kemm hu;
 l-inċertezza legali;
 l-opportunitajiet daqsinsew u d-distorsjoni tal-kompetizzjoni.

3. Ir-riskju jivvjaġġa b’ħeffa minn settur għal ieħor minħabba fir-rabtiet stretti bejn il-banek, 
l-assikurazzjonijiet, il-ġestjonijiet tal-beni, eċċ, u dan jiġġustifika qafas imkabbar għall-
ġestjoni tal-kriżijiet, oltre s-settur bankarju. B’danakollu, ir-realiżmu jġegħilna nibdew 
billi niffokaw fuq il-banek, mingħajr ma nipprekludu t-twessigħ futur tal-ambitu.

4. Filwaqt li s-swieq globali tal-lum jirrikjedi soluzzjonijiet globali, li għalhekk iwasslu għat-
talba għall-allinjament internazzjonali tar-regolamenti u l-proċeduri, l-UE ma għandhiex 
tiddejjaq turi leadership u tieħu sehem attivament fit-tfassil tas-sistema finanzjarja tal-
futur.
Il-proposti li qed jitressqu jissoktaw fuq il-kontribuzzjonijiet multipli tal-istakeholders 
akkademiċi, privati u pubbliċi Ewropej, l-istituzzjonijiet internazzjonali bħalma huma l-
G20, il-Bord ta' Stabilità Finanzjarja u l-IMF u t-tagħlimiet prattiċi li ttieħdu mill-kriżi. Is-
soluzzjonijiet bħalma huma l-Korporazzjoni Federali għall-Assikurazzjoni tad-Depożiti fl-
Istati Uniti wkoll swew ta’ tnebbiħ partikolari.

5. Bħallissa hawn geġwiġija ta’ oqfsa nazzjonali li mhumiex dejjem kompatibbli wieħed 
mal-ieħor. Hu iebes tittratta b’ħeffa u b’effiċjenza ma’ gruppijiet transkonfinali li 
jkollhom x'jaqsmu ma' bosta ġurisdizzjonijiet. Suq finanzjarju Ewropew wieħed, li jkun 
robust u sħiħ, jeħtieġ il-koerenza u l-koeżjoni tar-regolamenti fis-27 membru kollha kemm 
huma. Meta dan jinkiseb, allura l-Ewropa tkun il-lok tal-eċċellenza fil-finanza 
internazzjonali.

6. Jeħtieġ approċċ robust u komplessiv għall-ħolqien ta’ qafas preventiv effettiv u xibka li 
tilqa’ meta jkun hemm waqgħa, li jkunu jissalvagwardjaw u jsaħħu s-suq intern. L-
approċċ jeħtieġ li jkollu bosta saffi li jwaħħdu flimkien b'mod koerenti lis-segwenti:
 arkitettura superviżorja tal-UE li tkun effettiva b’Bord Ewropew għar-Riskji 

Sistemiċi u tlitt awtoritajiet settorjali: Banek, Assikurazzjonijiet u Pensjonijiet 
Okkupazzjonali, Titoli u Swieq;

 regolament internazzjonali mtejba fost l-oħrajn billi jsiru r-reviżjoni tar-rekwiżiti 
kapitali, ir-redefinizzjoni tal-kapital tas-saff 1 u s-saff 2, il-kopriment tar-riskju 
addizzjonali, l-introduzzjoni tar-ratios tal-likwidità, tal-buffers kontroċikliċi, tar-
ratios tal-leverage, ir-riforma tal-istandards tal-kontabilità u r-regoli dwar il-kumpens 
eżekuttiv, eċċ;

 qafas ta’ kriżi tal-ġestjoni tal-UE li jkun jista’ jegħleb l-limitazzjonijiet preżenti 
riżultanti minn reġimi nazzjonali ta’ riżoluzzjoni u insolvenza li bosta drabi 
jikkonfliġġu wieħed mal-ieħor.

7. Minkejja l-effettività li jista’ jkollu kull qafas tal-ġestjoni tal-kriżijiet, ir-riskju u l-
falliment jibqgħu karatteristiċi siewja ta’ suq finanzjarju li jaħdem tajjeb. Għaldaqstant, il-
proposti preżenti għandhom il-mira li jippreservaw id-dimensjoni tat-"tajjeb pubbliku” 
tas-servizzi finanzjarju aktar milli jissokkorru l-istituzzjonijiet finanzjarji individwali. Ir-
“riabilitazzjoni” jew l-“ewtanasja” għandhom jibqgħu eżiti alternattivi tal-interventi. Din 
l-inċertezza ma tistax tgħaddi mingħajr biex ikun prevenut il-periklu morali.

8. L-intervenit għandhom ikunu maħsuba b’mod li jdawru l-kostijiet lil hinn minn min 
iħallas it-taxxi u d-depożitanti u lejn l-industrija, skont il-prinċipju li min iħammeġ iħallas.

9. Il-weġgħa għandha tinħass l-aktar mill-azzjonisti u parzjalment mill-kredituri li ma 
jkollhomx garanzija permezz ta’ haircuts xierqa. L-assistenza tas-sokkors għandha dejjem 
titħallas lura.

10. Il-ħtieġa għal ambjent Ewropew li fih kull parteċipanti ikollu opportunità daqsinsew fis-
settur finanzjarju ma tistax tinjora l-eżistenza ta’ skwilibriji gravi fost l-Istati Membri, li 

huma evidenti fid-diffikultà fl-aċċettazzjoni ta’ għodod regolatorji u superviżorji komuni, 
is-soluzzjoni tal-kwestjonijiet domestiċi/ospiti, id-deċiżjoni dwar it-tqassim tal-oneri u l-
biżgħat dwar il-kattura istituzzjonali. Il-kriżi amplifikat il-fiduċja reċiproka insuffiċjenti.

11. Il-progress fil-bini ta’ approċċ komuni jinkiseb biss bi proċess inklussiv, minn isfel ’il fuq, 
ta’ djalogu kostruttiv bejn il-kulleġġi tas-superviżuri u r-rappreżentanti tal-gvernijiet tal-
Istati Membri.

12. L-effetti ekonomiċi, finanzjarji, u fiskali persistenti tal-kriżi se jirriżultaw f’defiċit 
pubbliku enormi u piż kbir ta' djun tal-Istati Membri, fl-istat inkomplut tal-arkitettura tal-
UE tas-superviżjoni u r-regolamentazzjoni regolatorja komuni u l-impatt aggregat fuq il-
banek taż-żieda fir-rekwiżiti fuq il-kapital, il-likwidità, DGS, eċċ. - dawn kollha jitolbu li 
jkun hemm strateġija gradata u ekwilibrata biex jinkiseb qafas komuni għall-UE kif inhu 
sperat għall-ġestjoni tal-kriżijiet transkonfinali.

13. B’danakollu, huwa evidenti li wasal iż-żmien li l-Ewropa tagħżel bejn tiħux aktar passi 
lejn futur komuni jew taqbadx it-triq nazzjonalistika. Din tal-aħħar żgur ma hijiex 
soluzzjoni. Imma l-implimentazzjoni tal-ewwel għażla tirrikjedi proċess twil ta’ 
konverġenza u bini ta’ fiduċja reċiproka, filwaqt li huma meħtieġa soluzzjonijiet 
immedjati biex ikunu ttrattati r-riskji li jġibu magħhom il-Banek Sistemiċi.

14. Fil-fatt, anqas minn 50 bank (minn 12,000 fl-UE) jirrappreżentaw 70% tal-beni bankarji.
Ir-riskju għoli li jġibu magħhom jirriżulta mid-daqs, komplessità u interkonnettività li 
għandhom mal-bqija tas-sistema. Il-problemi tagħhom għandhom riperkussjonijiet fl-
oqsma u l-pajjiżi kollha.

15. Filwaqt li jista’ jidher bħala ambizzjuż iżżejjed li wieħed jibda bil-Banek Sistemiċi, jekk 
jingħataw prijorità ikun qed jiġi indirizzat il-pern tal-kwestjoni u jista’ jservi ta’ platform 
embrijonali għall-iżvilupp fit-terminu tan-nofs u fit-tul ta’ reġim universali li jkun ikopri 
s-sistema bankarja kollha kemm hi u ’l quddiem l-istituzzjonijiet finanzjarji mhux-
bankarji.

16. Din il-proposta tieħu spinta mill-iżviluppi regolatorji li għaddejjin bħalissa, b'mod 
partikolari dawk dwar l-arkitettura superviżorja tal-UE billi lill-EBA tqegħidha bħala l-
ġebla tax-xewka fil-bini tal-kultura komuni ta' superviżjoni u billi jkollha rwol minn ta' 
quddiem nett f'dak li għandu x'jaqsam mal-Banek Sistemiċi.

17. Il-pjanijiet tassattivi ta’ kontinġenza/riżoluzzjoni, żviluppati għal kull istituzzjoni fi ħdan 
il-kulleġġi tas-superviżuri b’input mill-gruppijiet ta’ stabilità transkonfinali, donnhom 
huma l-veikolu ideali għall-iżvilupp ta’ kunsens dwar id-dijanjożi u s-soluzzjonijiet għall-
banek transkonfinali (kemm sistemiċi u kemm li ma humiex).

18. Il-għażla għall-ġestjoni tal-kriżijiet futuri ta’ Fond ta’ Stabilità (finanzjat privatament u 
ġestit pubblikament) flok sisa fuq il-banek, hija msejsa fuq it-twemmin li:
 id-disponibilità immedjata ta’ fondi hija prekondizzjoni għall-effiċjenza tal-intervent;
 huwa importanti li jkun hemm rabta b’mod trasparenti bejn il-kontributi tal-industrija 

u l-kost tat-tindif tal-ħmieġ li hi stess tipproduċi;

 in-natura pan-Ewropea tagħha hija l-unika mezz biex tintgħeleb l-imġiba 
nazzjonalistika kulma tfaqqa' kriżi.

Minkejja li d-daqs tal-fond jirrikjedi aktar riċerka, il-kontributi jeħtieġ li jkun imsejsin fuq 
ir-riskju. Il-likwidità tal-Fond jeħtieġ li tkun ġestiti b’mod konservattiv filwaqt li jintuża 
b’mod tajjeb fid-dawl tal-aġenda strateġika tal-UE.

19. Is-separazzjoni proposta tal-Fond ta’ Stabilità mill-Iskemi ta’ Garanzija tad-Depożiti 
temana mill-għarfien tal-iskopijiet differenti tagħhom u mill-biża’ li t-taħlit tal-fondi jista’, 
fl-agħar xenarju, jipperikolu l-pagament lid-depożitanti.

20. Il-perizja meħtieġa u l-firxa tal-proċedimenti ta’ riżoluzzjoni marbutin mat-trattament tal-
Banek Sistemiċi għandhom potenzjalment jiġġustifikaw il-ħolqien ta’ aġenzija speċifika 
(kif inhu l-każ fl-Istati Uniti bl-FDIC). B’danakollu, il-burokrazija u l-konteniment tal-
kostijiet, jippontaw b'saħħa lejn id-direzzjoni ta' rakkomandazzjoni li wieħed jibda 
f'infrastuttura aktar leġġera billi jinqeda b'unità speċjali fi ħdan l-EBA.

21. Il-liġijiet u l-prattiki ġudizzjarji eżistenti dwar l-insolvenza u l-falliment huma 
materjalment diffferenti minn pajjiż għall-ieħor għandhom it-tendenza li jiffokaw fuq il-
protezzjoni tal-kredituri u l-azzjonisti aktar milli fuq il-preservazzjoni tal-istabilità tas-
sistema finanzjarja. Għalhekk, il-ħolqien ta' reġim Ewropew universali ta' riżoluzzjoni 
jirrikjedi proċess ta' armonizzazzjoni estremament kumpless. Id-Dritt Soċjetarju Bankarju 
Ewropew (imnebbaħ mid-Direttiva tad-Dritt Soċjetarju Ewropew eżistenti), li se jkun 
adottat mill-Banek Sistemiċi kollha, donnu għalhekk neċessarju ħalli jinkiseb il-progress 
fil-futur qrib.

22. Dan il-mument jitlob approċċ ambizzjuż u f'waqt wieħed ekwilibrat u realistiku. Jeħtieġ li 
dix-xoqqa f’moxtha storika tinħataf. Il-Parlament Ewropew se jaġixxi skont il-mandat 
tiegħu u jissodisfa l-istennijiet u l-fiduċja taċ-ċittadini Ewropej.


